
Korrika 13
Herri bat geroa lantzen
Korrika 13
Herri bat geroa lantzen



GOL industriak S.A.
Sagar Erreka, 19   45 PK

Telefonoa: 34 943 75 21 00
Faxa: 34 943 75 17 12
20590 SORALUZE

Tornileria-estanpazioa
eta

extruzioa hotzean

Iragarlearen txokoan: Benito Altzariak
Santa Ana kalea 26  /  Telefonoa eta Faxa 943 75 20 47

Noiz eta zelan hasi zinaten negozio honetan?
Negoziua aittak hasi zeban oin dala 32 urte. Haiseran
Gabolatzen jarri zeban, gero Rekalden eta oindala 15
urte Santa Anan jarri genduan.

Zeintzuk dihardozue
hemen lanian?
Iratxe Benito, Beatriz
Maiztegi, Mikel
Valero, Iraultz
Arluziaga eta Jesus
Juan Benito.

Ze zerbitzu mota
eskaintzen dittuzue?
Etxien neurrixak
hartuta proiektu
guztixa egitten dogu.
Guk mobiliarixo
mota guztixak
saltzen dittugu eta
baitta dekoraziñoko
elementuak be.

Ze asmo daukazue etorkizunera begira?
Oingoz erakusketia txukundu eta goiko pisuan
sukaldiak ipini; erakusten euki ez arren oin be saltzen
dittugu sukaldiak.

Nungo bezeruak dauzkazue?
Gehixenak Soraluze eta inguru honetakuak dira, baina
kanpoko jendiakin be egitten dogu lan. Jentiak
konfidantza haundixa dauka gurekin eta gainera
herrixan, ezaguna dan zerbitzu bat izatia oso erosua da.

“ mobiliarixo mota guztixak saltzen
dittugu eta baitta dekoraziñoko

elementuak be”

Pil Pileanek ez du bere gain hartzen aldizkariko esanen
eta iritzien erantzunkizunik.

Antxitxiketan
MAITE ETXEBERRIA

sorAluzEko
udAlA

Eusko
JAurlAritzA

GipuzkoAko Foru
AldundiA

Aldizkari honek erakunde hauen dirulaguntza jasotzen du
euskara bultzatzeko.

Soraluzen apirilaren 6an arratsaldeko
16:00etan pasatuko da Korrika. Bi urtetik
behin Korrika pasatzen den bakoitzean
egiten den moduan, aurtengo edizioan ere
Soraluzeko AEK-k herriko 20 talde ingu-
rurekin batera Korrika Batzordea sortu du.

Erreportaia

Batzuk diñue gure identita-
tearen islada dela, sinbo-
logiaren erreinua, kultur-

gintzarako eremua, errebindikazio-
rako gune aproposa, estresaren kon-
trako terapia, talde izaeraren adie-
razpena, belaunaldiz belaunaldi
transmisioaren lekuko, helduen ikasi
nahiaren lasterketa, etorkinen inte-
graziorako bidea, pentsaera desber-
dinen bilgune, euskararen normali-
zaziorako ezinbestekoa, motibazio-
rako tresna, hizkuntzen ordezkape-
nen adierazle, barneko sinismenen
neurgailua, desberdintasunean ber-
dintasuna.

Beste batzuen ustez ilusioak ber-
pizteko mugimendua da, amets gal-
duen berreskurapena, antolatzaileen
nekea eta poza, parte hartzeko para-
da, biltzeko arrazoia, osasunerako
ezin hobea, eragile sozialak eragite-
ko gunea, beldurrak askatzeko mo-
dua, etenik ez izateko motiboa, ko-
lektibitatearen prozesua, ingeniari -
tza humanistikoan lantzeko gaia.

Badago esaten dabena euskara-
rentzat arnasgunea dela, euskaltzale-
en maratoia, gure arbasoen ondarea,
geroari utzi behar dotsagun altxorra,
nahien lurrikara, bihotz taupaden
bozgorailu, euskalgintzaren ordez-
karitza, irabazitako funtzioen mun-
dua, bizipozaren eragilea, amets
gaiztoen uxatzailea, kudeaketa ona-
ren ondorioa.

Hori eta askoz gehixago da KO-
RRIKA. Aurten 13.a eta aurrekoetan
bezala, aurten ere zirrara batek goi-
tik behera astinduko gaittu, malkoak
begietara eta irrintziak eztarrietara
etortzen jakuzen bitartean. Eta aur-
ten ere, plaentxiatarrok ez dogu kale
egingo, apirilaren 6an, 15:30etan
Maltzagan eibartarrengandik leku-
koa jasoko dogu eta Mugarrin osin -
txutarrei emango dotseu. Eta KO-
RRIKA egingo dogu harik eta eus-
kararen normalizazioak gure bizi -
tzetan lekua egin arte.

Kaixo irakurle. Stop. Broma gutxi.
Stop. Berri beltz askuak izan dira
azken bi astiotan. Stop. Osintxun
plaentxiar gazte batek heriotza aur-
kittu dau. Stop. animo danak senide
eta lagunei ! . Stop. Batasuna joko
zelaitik bota dabe. Stop. arbitrua
togaz jantzitta dabil baina . Stop.
palkotik agintzen dotse zer pitatu.
Stop. eta zer ez. Stop. Ez dakigu zer-
gatik baina Irak lehertzen hasi dira.
Stop. gure harridurarako, bonbarde-
ruak gure gainetik pasatzen dira.
Stop. arrarua izango ez litzaken
arren. Stop. espero deigun deskuidoz
baten bat ez jaustia guri. Stop. 

Telegrapak

Zorion agurrak

Alex Gartzia
Matxoaren 28a
Zorionak txo!!
Oso ondo pasau hire
eguna eta txintxua
izan eeeh...!
Lagunen partez.

Teo Ruiz
Martxoaren 24a
Zorionik eta ondo
pasau zure urtebetet-
zean.
Etxekuen partez.

Maider Ruiz
Apirilaren 2a
Zorionak potxola!
Muxu haundi bat eta
segi horrela.
Etxekuen partez.

Maialen Oregi
Apirilaren 5a
Zorionak neskato!!
Ondo, ondo pasa zure
urtebetetze egunian.
Osaba, izeba eta
lehengusuen partez.

Jon Oregi
Apirilaren 5 28a
Zorionik beroenak
zure lehenengo urte-
betetzean.
Iturburuko lehengu-
suen partez.

hildakoak
Oskar Jorge Corchero

jaiotakoak
Unai Cortes Sanz 
Julen Gonzalez Martin

Gutunak

IKASTAROAK
*Ur sorospen ikastaroa
Goierriko Gurutze Gorriak, 249 orduko ur
sorospen ikastaroa antolatu du. 135 ordu
teoriko eta 113 praktiko. igeri egiten jaki-
tea eskatzen da. Epea: apirilak 16.

LEHIAKETAK
*Kutxa Irun hiria
Bi modalitate daude:  poesia eta nobela.
lanak euskaraz nahiz gazteleraz aurkez
daitezke. Epea ekainak 14
Fantasia ipuin laburrak 
EHuk Fantasia ipuin laburren Xi
unibertsitate lehiaketa antolatu du.
lanak euskaraz zein gaztelaniaz aukera-
tu daitezke. Epea: maiatzak 30
Argide gehiago jasotzeko deitu
943741461 tlfonora.

LAN ESKAINTZAK
*Etxetresna elektrikoak ipintzeko pert-
sona bat behar da. Autonomoa bada
hobeto. 943771313
*Elgoibarko enpresak modelista behar
du.Erref.97481/3
*Debabarreneko enpresak mekanikoak
behar ditu. Erref . 96287/1
*Debagoieneko enpresak teknikaria
behar du Erref. 95694/4
*Debabarreneko enpresak ingeniari
informatikoa behar du Erref. 97114/6
*Eibarko enpresak PRL teknikaria
behar du Erref. 97200/3
Ondorengo lanpostuetan hautagai
moduan sartzea eskatu nahi  baduzu:
901222901 telefonora deitu. (LANGAI)

BESTELAKOAK
*Korrika egiteko zinta. reebok marka-
koa. Estreinatu barik. prezio interesga-
rria. 943760769
*Almeria Etxebizitza ematen da erren-
tan, hiri erdigunean, uztailean, abuztuan
eta irailean.649034720
*Peñiscola. Apartamentua ematen da
errentan, uda partean. lau lagunendako
egokia. Aparkalekua eta igerilekua ditu.
610878357
*Valle De Aranen Etxebizitza eskaint-
zen da errentan Aste santuan eta
pazko astean. 630082417
*Zarautz. Etxebizitza ematen da erren-
tan, udan. Hiru gela. Hondartzaren eta
plazaren ondoan. 609980252
*Idazmakina berria salgai. 
943 75 17 30

EGUNKARIAko langileen
oharra herritarrei
Lehenik eta behin, eskerrak eman nahi
dizkiegu herri
aldizkari, elkarte eta herritarrei, otsaila-
ren 20tik
bertatik ematen ari zareten laguntzagatik
eta
babesagatik.
Bestalde, gogorarazi nahi dizuegu

EGUNKARIAko
langileok beste proiektu bat lantzen has-
teko
konpromisoa hartua dugula, eta oraingoz
berau
laguntzeko bideak zeintzuk diren, herri-
batzordeen
bidez bideratuko direnak:
- Egin harpidetza EGUNERO egunka-
rian. 
- Erosi ohiko taberna, ikastetxe eta aba-
rretan euskal
prentsaren aldeko bono-laguntzak.
- Erosi kamisetak, zapiak, metxeroak,
pegatinak,
pin-ak eta abar. 

Eskerrik asko, 
eta EGUNKARIA aurrera!

Min dugu bihotzean
Aspaldi honetan- hilabete larregi gauza
onerako- Barandallarekin gertatutakoak
saminez bete gaitu. Barandallari otsaila-
ren 4an heste lodia kendu zioten eta gero-
ra berak duen gaixotasunak txarrera egin
zuen. Hala eta guztiz ere, Iruñeko
Espetxe Zaintza Epaitegiko epaileak 92.
artikulua ez aplikatzea erabaki zuen.

Eta hori gutxi balitz, Koldo Kareagarekin
gertatutakoak bihotzak hautsita utzi diz-
kigu. Koldo Kareagak orain dela urte
bete sentitu zuen lehen aldiz aldakan
min, Soriako kartzelan. Hilabeteetan
inflamatorioak besterik ez ditu hartu.
Otsailaren 24an egindako TAC-ean,
Koldok “tumore gaiztoa eta oso erasoko-
rra” zuela agertzen zen. Hilabetea pasatu
da, eta Koldok tratamendu barik jarrait-
zen du. Koldok 22 urte eman ditu preso
kartzeletan eta 1996an 3/4k bete zituen.
Egi gordina eta mingarria ez balitz, peli-
kula surrealista baten aurrean gaudela
pentsatuko genuke. Egoera hain krudela
ez balitz!
. Legeak dio, gaixotasun larria duten pre-
soak kalean egon beharko liratekeela. Eta
hori edozeinek esango luke. Pentsatu
bestela, tumore bat eta heste lodirik gabe
edo gaixotasun larriren bat duzuenok eta
horien senide, lagun zaretenok edo horre-
lako gaixoren bat ezagutzen duzuenok,
zer egiten duzue horren aurrean?, zer
bizimodu daramazue?. Zenbat balio du
egoera horretan besarkada batek, laztan
batek, elkarrekin negar egiteak, eskua
elkarri emateak, maite dituzunekin ego-
teak...? Hori besterik ez da gure senide-
entzat eskatzen duguna, euren eskubidea
da eta. Baina horretarako etxean egon
behar dute eta ez kartzelan, kartzela baita
lekurik okerrena gaixoentzat.
Gure senide gaixoek 92. artikulua apli-
katzeko eskubidea dute. Gure senide gai-
xoek etxean egon behar dute.

Soraluzeko Etxerat

Oskar Jorge Corchero “Txipi”

Txipi, hemen egon edo ez egon, beti
maitteko zaittugu. Mundu honetatik
juan zara baina beti egongo zara gure

gogoan eta gure bihotzetan ! 
Pil-pilean Euskara Elkartea

Oskar Jorge Corchero
Martxoaren 24an galdu zuen

bizia auto istripu baten 
ondorioz, 28 urte zituela.

Zer erizten dotsazu horrenbeste etxe hutsik
egotiari ? zer egin leike ?

Zer irizten dotsazu?

Jesus Maria Legarda
35 urte
Bihargina
Pisua bihar daben  jentia
dago eta egoera hontan
etxiak hutsik egotia etxata
zuzena iruditzen.Jabiei,
etxia hutsik eukitzen ez
dabela ezer irabazten esan-
go notseke.

Beronika Galarraga
32 urte
Administratiboa 
Nere ustetan, gai hontan
udaletxiak intermediario
bezela jokatu bihar dau,
etxe hutsen jabien eta etxe
horrekalkilatzeko prest
darenen artian. Alokairua
bultzatu bihar litzake.

Eñaut Unamuno 
24 urte
Bihargina
Etxe berrixak ein da ein
dabiz, eta lehenengo ein
biharrekua, etxe zaharrak
txukundu eta alkilerrian
jartzia izango litzake.
Erakundiek presiñua sartu
bihar dotse etxe bizitza hut-
sak dittueneri. 

Ainhoa Arruabarrena
16 urte
Ikaslia
Herrixan etxe preminia
dao, baina berrixak itxia
baino irtenbide hobia izan
leike, hutsik darenak betet-
zia. Alokatzia ekonomikua-
gua urtetzen da eta batez be
gaztiak hori bihar dabe.

Herrian Etxebizitza Duin Baten Aldeko Plataforma sortu da. Plataformak zabal-
dutako datuen arabera Soraluzen 200 etxebizitza baino gehiago daude hutsik. 

Karmen Arrieta
72 urte
Jubilatua
Nik pentsatzne dot, etxe
hutsak alkilatzeko aukeran
egon bihako lirakela, gaz-
tiak adibidez, ez dake ahal-
menik dirutza haundixak
ordaintzeko, eta alkilerrreko
etxiak hartziak asko lagun-
duko lotseke.

Mikel Aranzeta
16 urte
Ikaslia
Txarto iruditzen jata. izan
be etxebizitza hutsak alpe-
rrikako dia, ez dabe ezerta-
rako balio.  gainera, nere
ustez herrixa zatartu itxen
dute. herrixari bizixa kent-
zen dotsa etxiak hutsik ego-
tiak. 

Ezozi Auzoa, 11
20590 Soraluze

Tfnoa 943 75 10 02

Sukaldaritza tradizionalaSukaldaritza tradizionala

Kalebarren,10 
Telefonoa 943 75 20 91

Baltegieta, 6
Telefonoa 943 75 13 99

SORALUZE

MENDIZABAL
OKINDEGIA

Ia 5 milioi euroko aurrekontuak
onartu ditu Udalak

Otsailaren amaieran egin zen Udal
Batzarrak, EAJ-EA ren aldeko eta opo-
sizioko alderdi guztien aurkako  botue-
kin onartu zuen 4.846.166,04 euroko
2003rako aurrekontua, 2002ko aurre-
kontuak baino 678.529 euro gehiago
izango dituena. 

Sozialista Abertzaleak taldeko zi-
negotziak, onartu ziren aurrekontueki-
ko informazio nahikorik jaso ez izana
eta Udala adostasunerako duen boron-
date falta agertu zituen aurrekontuen
aurkako botua emateko arrazoi mo-
duan; emakumearen, Udalbitzaren, et-
xebizitzen arazoaren eta kirol eta kul-
tura alorreko proposamen asko jaso
gabe gelditu direla salatuz. 

Alderdi Popularreko zinegotziak
bere aldetik, aurrekontuak aztertzeko
denbora gutxi eman eta aurrekontuak
beranduegi onartu izana aurpegiratu
zion alkateari. Honekin batera herria-
ren zati batendako bakarrik gobernat-
zen duela eta Udalari zorpetze handie-
gia ezarri izana ere salatu zuen, euska-
rara bideratzen den diruarekiko desa-
dostasunak azpimarratuz.

Alderdi Sozialistako zinegotziak,
euskarara bideratzen den diruarekiko
desadostasunak, jubilatuen egoitza ero-
si eza eta Gizarte Fondora bideratzen
den diruaren norakoarekiko desakor-
dioa agertu zituen bere ezezkoaren
arrazoi moduan. 

Arrazoi eta salaketa guzti hauen au-
rrean, alkateak azken legealdian Uda-
lak egin duen ahalegina goraipatu
zuen, 9.000.000 euro baino gehiago

gastatu eta horietatik %48ª inbertsiora
bideratu izanak ekarri duen inbertsio
pribatuaren garapena azpimarratuz.
Honekin batera, beste erakunde bat-

zuetatik lortutako diru laguntza ga-
rrantzitsuak eta gastu guzti honek he-
rritarren ekonomian izan duen eragin
txikia aipatu zituen besteak beste,
2003ko aurrekontuen defentsa egitera-
koan.  

Aurrekontuak 2003
2003 Urterako gastuen atalean au-

rrikusten diren diru partidetan; Izartu
egitasmoa garatzeko bideratuko diren
1.609.000e-ak, Udaletxeko langilego
gastuetarako 993.000 e-ak eta Kirolde-
gia eraberritzen jarraitzeko erabiliko
diren 220.000e-ak izango dira aipaga-
rrienak. Gainontzeko batzordeetara bi-
deratuko den dirua, gutxi-asko joan
zen urtekoaren antzekoa izango da, Gi-
zarte Ongizate sailean erresidentziako
lanak amaitu izanagatik izango den
jeitsiera ( 40.000e) salbuespena izango
delarik. Hala ere, Atxuriko parketik
erresidentziarako igogailua jartzeko
diru partida bat aurrikusita dago Izartu-
ri dagokion sailaren barruan. 

Sarreren atalean; Foru Aldundiko
fondotik jasoko diren 1.674.000e-ak,
Eusko Jaurlaritzak Izartu planera bide-
ratuko duen 1.599.000e-ko eta Foru
Aldundiaren 220.000e-ko dirulagunt-
zak izango dira diru-sarrerarik garrant-
zitsuenak. Gainontzeko diru sarrerak,
zerga arrunt eta berezien bitartez jaso-
takoak izango dira gehientsuenak. 

Gipuzkoako etorbidea eta Ola au-
zoa lotuko dituen zubia egiteko lanak
azken fasean sarturik daude. Ibaiaren
ur emaria handien ondorioz izan diren
atzerapenen ostean, arduradunek apiri-
la amaierarako zubia zabalik izango
dela adierazi digute. Zubiko lanak
amaitu ostean, Olatik Estaziorako sar-
bidea egiteko lanak hasiko dira. Go-
bernu Batzordeak onartu berri duen
proiektuak 1.341.970 euroko kostua
eta abendu amaierarako lanak amai -
tzea aurrikusten da.

Udalak Txurrukengo gorenengo
etxe bizitzen bideko eta saiesbidearen
artean dagoen eta Udalaren jabetzakoa
den lur eremuan aparkaleku berria egi-
teko lanak hasi ditu martxoan. Aparka-
lekua apirilean zabalduko da eta 30
ibilgailu ingururendako lekua eskeini-
ko du.

Aparkaleku berriak
Txurrukenen

Olako zubia 
amaitzear dago

S.A.k Gobernu Taldearen
akordiorako borondate

falta salatu du.

Alkateak aurrekontuaren
finantziaziorako eginda-
ko gestioa azpimarratu

du. 

Errekaldia, 30
Tfnoa 943 75 13 12

Eskuko tfnoa 670 05 18 20

Kiru
Munta iak

Sukalde, enpotratu 
eta tarima flotanteen instalazioa eta salmenta.

Blas Elizburu Kortabarria

Euskalgintzaren
eskaera alderdiei

Egunkaria sortzen

Apiriletik aurrera KZ-Gunea arratsaldez

Kapirixo Soraluzen

Txolarte ezagutzeko aukera larun-
bat honetako jardunaldietan

Adimen gutxitua duten pertsonekin
lan egiten duen Atzegi elkarteak, Gi-
puzkoa mailako kanpaina bat jarri du
martxan, adimen gutxituko pertsonen-
dako aisialdirako TXOLARTE kluba-
ren berri eman eta bide batez aisialdi
klub hauetan lagunduko duten bolun-
tario gehiago aurkitzeko. Horretarako,
larubat honetan, 11:00etatik 13:00era
bitartean, ate irekiko jardunaldi berezi
batzuk izango dira Atzegiren TXO-
lARTE aisialdi taldeak dauden Gipuz-
koako herri guztietan (11). Jardunaldi
hauetan TXOLARTEK adimen gutxi-
tuko pertsonei aisialdiko eskeintza
duin bat osatzeko antolatzen dituen

ekimenen berri emango da. Eibarkoa
da Debabarreneko herriei dagokien
zentrua, Arane kaleko 9.zenbakian da-
goena, Txomoko aparkalekutik gertu.

Aurreko urteotan TXOLARTEN
parte hartu duten soraluzetarrek, era-
bat gomendatzen diete 17 urtetik gora-
ko gazteei, aukera baldin badute larun-
batean elkartea ezagutu eta bertan par-
tehartzea erabakitzea. Irteera eta ai-
sialdiaz gain, esperientzia bakarra bisi-
ko dutelako.

Jardunaldi hauekin batera, Atzegi-
zale egiteko kanpaina ere martxan da
dagoeneko. 

Soraluzeko Euskalgintzak, Euskal
Herri mailan Euskararen Gizarte Era-
gileen Kontseiluak egin duen moduan,
datorren maiatzeko hauteskundeetako
programak eta zerrenda osatzerako or-
duan, hizkuntza erizpideak kontuan
hartzea komenigarria litzatekeela ja-
sotzen duen idatzi bat helarazi die he-
rriko alderdi politiko guztiei. Idatzian,
programak osatzerakoan, alderdi ba-
koitzak euskararen inguruan proposat-
zen duen politika zehaztu dezala es-
katzen da, “herritarrok geure botua
ematerako orduan ze aukera egiten du-
gun jakin dezagun”.  

Joan zen astelehenean egin zen
Udaletxeko Saio Aretoan Egunkaria-
ren aldeko herri batzordearen lehen bi-
lera. Bilera horretan bildu ziren hama-
rren bat lagunek, herriko talde,alderdi
eta herritarrei deialdi zabalago eta in-
dartsuago bat egitea erabaki zuten.
Apirilaren 7an gaueko 21:00etan Uda-
letxean bertan egingo da herri batzor-
dearen 2. bilera.

Askatasun Haizeak Plataformak
antolatuta, igandean 10:00etan mendi
gaineko tumuloen azalpena eskeiniko
du Bergarako Kapirixo elkarteak.

Apirilaren 7tik aurrera Soraluzeko
KZ-Guneak arratsaldez bakarrik zabal-
duko ditu ateak. Bestalde datorren hi-

letik aurrera ikastaro berriak antolatu-
ko dira interneta gertuagotik ezagutu
nahi duten soraluzetarrendako.

Joan zen astelehen goizean, bi gi-
dari plaentxiarrek elkar jo zuten Osint-
xu parean Bergaratik Maltzagarako
errepidean zoazela. Istripu horretan,
Oskar Jorge Corchero 28 urteko gazte-
ak bizia galdu zuen eta Amaia Arizna-
barretak zauriak eta golpeak jasan zi-
tuen baina dagoeneko errekuperatzen
ari da. Asteartean egin ziren Oskarrren
aldeko hileta elizkizunak eta bertan
eman zioten azken agurra ehundaka
lagunek.

Istripua Osintxun

Hil honetan jaso dute Udaltzainek
lehengo furgonetaren ordezko ibilgai-
lu berria.

Joan zen asteazkenean “Gerrari
Ez” kartela eskuetan hartuta, Udaletxe
azpian izan zen herritarra iruditan.

Udaltzainen 
ibilgailu berria

Gerraren aurka

Mendata taberna

Kalebarren, 5
Tfnoa 943 75 13 87

Berezitasunak:
Txipiroiak, Barazki 
Menestra, Gixauak...
Asteburuan plater 

konbinatuak
Enkarguak etxerako 

( bazkariak eta afariak )

Apirilaren 4an, arratsaldeko
18:30etan abiatuko da 13. Korrika
Mauletik. Hamar egun beranduago, hi-
laren 13an, Iruñean amaituko da euska-
raren aldeko lasterketarik handiena.
Guztira 2.150 kilometro izango dira eta
ehunka herri zeharkatuko ditu Korrika
13k, milaka eta milaka korrikalarirekin
batera. Herri bat geroa lantzen lemape-
an, AEKrekin batera euskararen etorki-
zunari argi egingo dion bidean aurrera
egitea izango da helburu; euskara ber-
pizkunde aro baten atarian jartzea.

Korrika Soraluzen
Soraluzen apirilaren 6an arratsalde-

ko 16:00etan pasatuko da Korrika. Bi ur-
tetik behin Korrika pasatzen den bakoi -
tzean egiten den moduan, aurtengo edi-
zioan ere Soraluzeko AEK-k herriko 20
talde ingururekin batera Korrika Batzor-

dea sortu du. Korrika Batzordearen bi-
tartez herriari dagozkion 6 kilometroak
saldu dira eta euskarazko egitarau kultu-
ral sendo bat prestatu da Korrikaren mu-
gimendua herriratzeko helburuarekin.
Arane Kiroldegia, Askatasuna, Atxolin
Guraso Elkartea, Beti Prest, Istitua, Et-
xerat, Eusko Alkartasuna, Ezoziko Ama
Abesbatza, Futbol Taldea, Gaztetxea,
Ludoteka, Mendi Taldea, Musika Esko-
la, Pelota Taldea, Herri Ikastetxea,
SEGI, Sozialista Abertzaleak, Txirrindu-
lari taldea eta Udala dira era batera edo
bestera lagundu dutenak. AEK, Pil-pile-
an eta EHEen koordinaziopean.

Korrika Lagun
Honekin batera Soraluzeko denda,

enpresa eta norbanakoei euren laguntza
eskatzeko ekimen bat ere martxan da;
Korrika Lagun. Enpresa eta dendei bo-
rondatezko dirulaguntza eskaera egiten

zaie, hala erabakitzen badute Korrika
Lagun direnaren ziurtagiri bat emanaz
bezeroei elkartasun keiñu honen berri
eman diezaieten. Norbanakoei dagokie-
nez, Korrika Laguntzailea pin eta des-
kontu txartelak daude salgai AEK-n eta
herriko taberna batzuetan.  

ZiberKorrika
Euskal Herriari bira ematen dion Ko-

rrikaren kilometroak saltzen diren mo-
duan, Interneten antolatu den ZiberKo-
rrika gunean, euskararen mezua mundu
osoan barreiatuko duten ZIBERLEKU-
KOAK saldu nahi dira. Ziberlekukoaren
gutxieneko salneurria 40 eurokoa da.

Ekimen honetaz gain Korrikaren in-
guruko informazio guztiaren berri eman
eta jolas egiteko aukera ematen duen
web orri ederrak ere ireki edo egokitu
dira interneten ; www.korrika.org. eta
www.nontzeberri.com.

KORRIKA 13 apirilaren 6an
pasatuko da Soraluzetik

Korrikak adin eta pentsakera guztietako jendea batzen du euskararen aldeko testiguaren ibilbidean. 



Zela funtzionatzen dau herri mai-
llan Korrikak?

Korrika antolatzeko batzordiak
osatzen dira eta zorionez Plazentzian
jentiak primeran erantzuten dau.Hola
antolatzen dogu danon artian Korrika
Kulturala. Aurten be Soraluzen egitarau
majo bat etaratzia lortu dogu jente as-
kon laguntziari esker. 

Zeiñek eruaten dau testigua Pla-
zentzian?

Nahi daben guztiak. Talde asko iza-
ten da beti kilometrua erosi eta korrika
egitteko prest egoten dana. Kilometruak
metruetan zatittu bihar izaten dittugu

danok korrika egin ahal izateko. Guzti
hau ez zan posible izango herriko talde,
taberna, enpresa,  denda eta udalan  la-
guntzarik barek. Eskerrik asko daneri.
Bene-benetan.

Eta zer da zuendako korrika?
Korrika jai sinboliko bat da, fantasia

bat. Hau baiño definiziño hoberik ez
dogu topau. Korrikan bittartez hankak
emoten dotsaguz euskeriari  bidia egin
daixan. Euskeria kalian erabili bihar
dala erakusteko modu bat da. Gero, fan-
tasia hori errealitate bihurtu nahi bado-
gu, eta euskeria kalian entzutia, korrika-
ri eskeintzen dotsagun konpromizua
egunero landu bihar dogu.

Parte hartuko al duzue Korrikan?
A-Bai. Nik orain arte ez dut sekula

parte hartu, ikusi izan dut telebistan
eta jarraitu izan dut baina orain arte ez
naiz animatu. Aurten euskaltegiko guz-
tiak joango gara korrika egitera, gogo
haundiz.   

I-Niri gainera aurten testigua erama-
tea tokatu zait eta horrek ilusioa ematen
dit. Esperientzia berria izango da eta
uste dut ondo pasatuko dugula.

Zer da zuentzat korrika?
A-Niretzat Korrika euskararen alde-

ko jai bat da eta momentu gaitz hauetan
uste dut beharrezkoa dela ahalik eta jen-
terik gehienak parte hartzea.

I-Korrika AEK-ri laguntzeko ere
bada, eta Jaurlaritzak eta Udalak diru
laguntzak ematen baditu ere, uste dut
euskeraz ikastea eskubide bat izan be-
har dela, eta beraz, doan.

Eta zer moduz euskaltegian?
A-Laguntasun haundia daukagu, eta

poliki-poliki bagoaz euskeraz ikasten.
Giroa oso ona da.

I.-Neri gehien gustatzen zaidana
euskaltegiko barnetegia eta afariak dira,
praktikatzeko eta. Irteera kulturalak ere
oso ondo daude, gutxi egiten ditugun
arren. Orain dela gutxi Deba ibaiaren
jaiotza ikustera joan ginen eta gero Ga -
tzaren Museoa ikusi genuen Gatzagan.

Martxoaren 29xan (Sapatua):
16:00etan KORRIKAN aldeko

futbol partidua:     SORALUZE – ZES-
TOA

Lekua: Ezoziko futbol zelaia
22:30etan Pako Aristi eta Mikel

Markez:  “Abiadura handiko urte baten
kronika”

Lekua: kapillan

Martxoaren 30ian (Domekia):
12:30etan Pelota partiduak:  SO-

RALUZEKO PELOTARIXAK
Lekua: Arane polikiroldegia

Apirilaren 1ian (Martitzena):

19:30etan Hitzaldia:    “MITOLO-
GIA” . Josu Tellabide

Lekua: 
Kiroldegiko erakusketa gelan

Apirilaren 3an (Eguena): 

19:30etan Diapositibak:  “Euskal
Herriari bira oinez” Julen Manterola

Lekua: 
Kiroldegiko erakusketa gelan

Apirilaren 5ian (Sapatua):

12:30etan ERREBANTXIA, Etxe-
barri vs. Txakarra   ( Egin apostuak ta-
bernetan!!)

13:30etan Triki Bertso Poteoa
15:00etan Herri Bazkaria   (Baz-

kalostian kantuak, bertsuak eta musi-
kia)

Iluntzian eta afalostian  
DANTZALDIA: “IRATS” Plaza

taldiakin
Lekua: Gaztetxia

Apirillaren 6xan (Domekia):

13:30etan kontzertua:  
EZOZIKO AMA ABESBATZA
Herriko kaleetan 
15:00etan  KORRIKA HERRIRA
DENOK KORRIKA MALTZATIK

OSINTXURA!!!!
Ondoren BURU HAUNDIXAK,

MUSIKIA ETA AFARI MERIENDIA

Apirillaren 7xan (Astelehena):

15:30etan KORRIKA TXIKI
16:30etatik aurrera umiendako jo-

lasak eta buruhaundixak
Beti Prest, Ludoteka eta Ikastetxea
Lekua: Plaza Barrixa

Apirillaren 11an  (Barixakua):

22:30etan Rock Jaialdia:    “SPLIT
77” + D.J. ak

Apirillaren 13an (Domekia)

Goizeko 9:30etan Autobusa Iruña-
ra: Gila zubixan

OHARRAK:
- Herri bazkariko menua:
Entsaladia, oilaskua, postria, kafia,

kopia eta purua.
Izena emoteko epia: Martxuan

31rarte
Preziua: 13 euro.

KORRIKA KULTURALEKO EGITARAUA

Irati eta Jon 
Korrika batzordea

Ander eta Isabel
AEKko ikasleak

Udaberriko Kontzertua Elizan Abesbatza eta
Pil-pilean 
KZ-Sarean

Ezoziko Ama Abesbatzak  Zarautzen kantatuko du 

Larunbat honetan, hilak 29, Ezoziko
Ama Abesbatzak kantaldi berri bat es-
keiniko du Zarauzko Santa Maria Pa-
rrokian arratsaldeko 20:00 etan. X. ur-
teurreneko ospakizunak prestatzen
buru-belarri badihardute ere, tarte bat
hartuko dute Abesbatzako kideek  Za-
rautz Abesbatzak egin dien gonbidape-
nari erantzuteko. Ekitaldia, esan bezala,
arratsaldeko 20:00 etan izango da, eta
Abesbatzakoek   jarraitzaileak jakina-
ren gainean jarri eta animatu nahi dituz-
te  larunbatean Zarautzera buelta bat
egin eta hiriaz eta kantaldiaz goza deza-
ten. Hau da larunbateko ekitaldian he-
rriko kantoreek  eskeiniko duten kanta
sorta: 1- Lux Ful Gebit, 2-Ave Regina
Caelorum, 3-Ave Verum, 4-Himno Ofi-
cial, 5-De Colores Se Visten Los Cam-
pos, 6-Torrevieja, 7-Lo Kanta, 8-Hego-

ak ebaki banizkio, 9-Gau Eder Hontan,
10-Illunabarra, 11-Shanando, 12-Free-
dom Trilogy, 13-Days Of Wine And
Roses.

Apirillaren 6an, berriz,  Abesbatzak
beste saiotxo bat egingo du  KORRIKA

Kulturalaren egitarauaren barruan.
Igande hortako giroa aprobetxatuz
(egun hortan pasatzen da KORRIKA
herritik),   Abesbatzakoek herriko kale-
ak alaituko dituzte euskal kantu sorta
ezagun batekin

Asteazken iluntzean Soraluzeko
Musika Eskolak eskeinitako kontzertua
izan zen entzungai herriko eleizan.

Kontzertua musika eskolako gaztetxo-
ek istrumentu eta ahotsezko abestiak
interpretatu zituzten.

Soraluzeko KZ-Guneak bultzatuta,
Soraluzeko Ezoziko Ama Abesbatza
eta Pil-pilean Euskara Elkartearen
web orri bana osatu dira interneten.
Web orri hauek, hamabostero berriz-
ten dira eta bi elkarteon osaketa eta
ekimen berri ematen dute sail ezber-
dinetan. Ekimen honen helburua, KZ-
Guneko ikasleendako pizgarri izango
den herriko informazioa sareratzea da
batetik eta bestetik elkarte hauen eki-
menen berri eskeintzea. Orri hauek
bisitatu nahi dituenarendako helbide-
ak honakoak dira; comunidades.kzgu-
nea.net/PilPileanKulturaElkartea/eu
.eta comunidades.kzgunea.net/ezoziko
amaabesbatza/eu.

Etxaburueta
Tel.: 943 75 11 04
20590 Soraluze

Bolia
taberna

ARRANO
tabernia

“ Giro euskalduna eta sanua ” 
ETORRI ETA GOZATU

Telefonoa 75 24 09

Marian Lugarizaristi, Arane Kirol-
degiaren eguneroko funtzionamendua-
ren ardura duen Kirol Lagun enpresako
bi arduradunetako bat da. Kirol Lagu-
nek 1995 ean hartu zuen Arane Kirolde-
gia zuzentzearen ardura eta 2001ko
ekainean eraberritze lanak zirela-eta
Udalak itxi zuen arte jardun zuten lane-
an bertan. Ia 2 urteren ostean, aurtengo
martxoaren hasieran zabaldu da berriz
Kiroldegia eta Kirol Lagunekoek egu-
neroko martxari ekin diote berriz. 

Ze harrera izan dau Kiroldegixa
zabaltziak herrittarren aldetik ?

Izugarrixa. Gainezka egin dogu.
Igerilekua da eskaerarik gehixen dauka-
na, jai eta aste bete bete eginda dago
goizeko bederatziretatik gabeko bede-
ratziretara. Igeriketa ikastaruak ordu
guztietan dare, nagusixendako, eskola-
ko gaztiendako eta ume txikixendako.
Ume txikixak asko etorri dira, zela bi
urtian itxita egon dan, igerixan ikasi ba-
rik darelako. 

Bazkidetzen aldetik ze erantzun
izan dozue?

Momentuz, lehen zerenetatik inork
ez dau bajarik emon. Gainera jente barri
pila bat etorri da bazkide egittera. Ikus-
ten da jentia gogo haundixakin zeguala
kirola egittera etortzeko.

Ze aldaketa izan dira Kiroldegi-
xan berrizte lanen ostian?

Barriztu dana izan da; ura berotzeko
sistema barrixa ipini da, klimatizadore
sistema barrixa eta horregaittik dago
oin tenperatura hobia, igerilekuko sa-
baia berriztu da... eta beste lan batzuk
egin dira baina gehixenak barruko lanak
izan dira, ikusten ez diranak. Sarreria
eta frontoia be margotu dira baina bada-
re oindio gauza batzuk egitteko.

Zer gelditzen da konpontzeko?
Esan bihar da Kiroldegixa ez dagua-

la ehuneko ehunian; aldageletan pert-

xak falta dira, konponketa batzuk...Jen-
tiari esatia nahi gontzake pazientzia
pixkat eukitzeko, guk badakigula dan
dana ez daguala puntuan. Eskaerak
eginda dauzkagu falta diran detailiak
konpontzeko baina ez dago gure eskue-
tan bakarrik eta pixkaten pazientzia
eduki biharko dogu kontu horrekin. 

Arazoren bat euki dozue lapurre-
tekin ezta?

Bai. Sartu egin ziran eta kirol mate-
rixala eruan zeben. Saltzen jarri bihar
genduan igerilekurako materixala eruan
zeben baina laster ekarri bihar dogu be-
rriz eta saltzen ipini. Jentiak eskatzen
dihardu eta hemen eskura izatia oso
erosua da. Gainontzian oinarte ez da

apurketarik eta holako konturik izan,
zorionez. Ia jentiak Kiroldegixa erres-
petatzen jarraitzen daben. Batzuk pent-
zatzen dabe hemengo apurketak Udalak
ordaintzen dittuala baina hori ez da
hola. 

Momentu honetan ze kirol zerbit-
zu eskeintzen dittu kiroldegixak?

Futbitorako orduak frontoian, palan
jokatzeko orduak, pelota eskolak he-
men entrenatzen dau, gimnasiua, man-
tenimendurako gimnasia eskolak, eta
aerobicka. Skuash-a berez oindio ez
dago zabalik. 

Aurrera begira eskeintza berriren
bat egitteko asmorik badaukazue?

Aurten kirol zerbitzuak emoten dit-
tuan enpresa batekin hasi gara lanian
eta uda aurretik edo, asteburuetan
umiendako aisialdirako programa bat
eskeintzeko asmotan gabiz baina oindio
ez daukagu guztiz lotuta. Jentia gustora
egon dein ahaleginduko gara.

Marianek Arane Kiroldegiko tabernari lanak ere egiten ditu. 

Marian Lugarizaristi
“ Igerilekua jai eta aste bete bete eginda dago”

“Eskaerak eginda dauzkagu
falta diran detailiak kon-
pontzeko baina ez dago
gure eskuetan bakarrik”

IÑAKI
IÑARRA 

HARATEGI ETA
URDATEGIA

Kalebarren 29
Tfnoa 943 75 12 49

Soraluze



Soraluzeko Emakumezkoen I.engo
Pala Txapelketa-dala eta txapelketaren
antolatzaileetako bat den Monika
Murorekin berba egin dugu. San
Andresen harrapatu dogu, beste hiru
lagunekin batera ezkutuko entrena-
mentuak egiten eta txapelketaz galdetu
diogu.
Zela sortu jatzuen txapelketia anto-
latzeko ideia?
Kuadrilan zaletasun haundixa daukagu
eta ikusi genduan herrixan be neska
askok parte hartzeko aukeria ikusten
zala eta... antolatzia pentzau genduan.
Herrixan giro pixkat sortzeko eta zale-
tasuna pizteko.

Emakumezkuendako bakarrik ?
Mutil askok eskuzko txapelketan parte
hartzen dabe eta hor oso emakume
gutxi ibili da. Ez da izan inor baztert-
ziarren baina nahi genduan pixkat
emakumiak bultzatzia parte hartzera.
dare.

Ze sistema erabiliko dozue txa-
pelketan?
4 talde egin dittugu, puntorik gehixen
etaratzen daben 4 taldiekin final laur-
denak.

Aldarrikapen kutsu bat be izan-
go dau txapelketiak?
Bai. Txapelketia egingo dala, jente
multzo bat batuko dala eta torturaren
kontra zeozer egin bihar dala jakinda,
torturaren aurkako kamisetak etaratzia
pentzau dogu. Eta kamiseta horrekin
jolastuko dogu.

Gaur ze, entrenatzen?
Bai. Txapelketia serixo hartu dogu eta
danok gabiz ezkutuko entrenamentuak
egitten.

Pala Txapelketa

Igeriketa

Kadeteek gogor jarraitzen dute
sailkapeneko aurreko postuan eta auke-
ra handiak dituzte kopan aurrera ja-
rraitzeko. Kopa txapelketa hasi zenetik
partidu bat bakarrik galdu dute eta sail-
kapenean bigarrenari lau punto aterat-
zen dizkiote.

Beste bi taldeei dagokionez gauzak
ez dira oso ondo joan azken bi parti-
duetan, hala ere, sailkapenean ez dute
inolako arazorik eta biak sailkapen er-
dian aurkitzen dira, hamargarren pos-
tuan.

Datorren apirilak 13rako mendi tal-
deak kosta aldera irteera antolatu du,
Jaizkibel aldera. Ibilbidea Trintxerpe-
tik Guadaluperakoa izango da eta Jaiz-
kibel mendia igoko da. Mendi ezagun
honen garaiera 545 metrokoa da eta
eguraldi ona egiten badu bertatik pai-
saia ederrak ikusteko aukera paregabea
izango da. Izena emateko751029an.

13. Korrikaren edizioa dela-eta, Pe-
lota Taldeak antolatuta, herriko pelota-
rien arteko pelota partiduak jokatuko
dira domeka goizean.

Bestalde, esan behar Aritz Lasku-
rainek bigarren mailako banakako txa-
pelketan parte hartuko duela eta mart-
xoaren 31an jokatuko duela lehen par-
tidua, Tolosako Beotibar pilotalekuan
Eulate iruindarraren aurka.  

Kadeteak aurrerantz

Kostara irteera 13an

Domekan partiduak
Kiroldegian

Futbola

Pelota

Mendizaletasuna

Apirilaren 5ean hasiko da

Igerilekua bete bete eginda

Kiroldegiko arduradunek jakinarazi digutenez, igerilekua da jendeak
gehien estimatzen duen kirol zerbitzua. Kiroldegia zabaltzearekin hurbildu
den erabiltzaile kopurua izugarria izan da. Jendea bainu egarriz zegoen. 

Juan Mari
Arraindegia

Eguneroko
arraina 

eta konjelatuak

Merkatu Plaza
20590 Soraluze
Tfnoa 943 75 24 40
Partikularra 943 74 03 69

 Enara Agirre

Maialen Larrañaga

Izen abizenak, edadia ta lanbidia.
Maialen Larrañaga Aldai, 26 urte eta
administratiboa.
Bapo geratzeko moduko menua.
Lehenengo ensalada konpleto bat, gero
txuletia eta postrian gaztai tartia.
Edateko ura edo sagardo pixkat be bai.
Ze afiziño dauzkazu?
Korrika egittera juatia gustatzen jata
poligono aldera, trenbidera pasiatzera...
Oin, giro onakin, mendira be juaten
naiz.
Zer ekartzen dotsu gogora udaberri-
xak?
Mendira begiratu eta berdetzen daguala
ikusten dozu, zuhaitzak loratzen... Nik
behintzat oso gustoko dot.
Sagardo garaixan gare. Animau zara
sagardotegiren batera juaten?
Bai, oin dala hilabete bat egon ginan
kuadrilakuok eta primeran pasau gen-
duan.
Zer falta jako Soraluzeri?
Igual parke eder bat, baina ez dakit nun
sartu leiken.
Desioren bat?
Ointxe momentuan, gerria bukatzia eta
Egunkariko atxilotuak askatzia nahiko
neuke.
Aste Santuak gertu dauzkagu, kan-
pora urtetzeko asmorik bai?
Aste Santuan Mallorcara noia. Kotxe
bat alkilau eta islia ezagutzeko asmua
daukat.
Aaaiii baneuka!!! Ala aaaiii banintz!!!
Aaaiii baneuka!!! Osasuna badakete-
nez, igual mendixan txalet eder bat
eukitzia ez legoke gaizki.
Zer da bene benetako egixa?

Lagun onak eukitzia eta horrekin beti
egixakin jokatzia dala garrantzitsuena.
Zer botatzen dozu faltan Soraluzeko
gazterixian artian?
Nik uste dot oin momentuan gehixao
mobitzen dala, gauzak antolatzen dirala
bai Pil-pileanetik, baitta beste elkartie-
tatik. Ni gaztiagua nintzala ez zeguan
halako mobimientorik.
Anekdoteren bat eukiko dozu kontat-
zeko, ezta?

Oin dala urte batzuk Pernanda urten
nintzanekua. Nominauta nenguala esan
zostenian ez neban nahi, baina azke-
nian lagunekin animau egin nintzan.
Momentu haretan jende guztia ikusten
neban Plaza Barrixan txaloka eta ni zer
esan ez nekixala...  baina txapela oin
nere logelan daukat zintzilik!!! Orduan
aldaketa bat euki neban ze ordura arte
parrandera bat nintzan, beti juergan ta
oin gauzak lasaixao hartzen dittut.

Bertso Begiz
Udaberrixarekin batera

loratu jaku Maialen.
Holako lorak ez dira sarri,

izaten Pil-pileanen.
Gerran zetako hasi ?

ez dabela merezi !
Nahikua lan bada hemen.

Ia zeozer konpontzen dogun
lorak ximurtu baino len.

Etxebarri
(Doinua: Iparragirre abila dela)

“Gerria bukatzia eta Egunkariko atxilotuak 
askatzia nahiko neuke”

Bazan ordua, azkenian heldu da udaberrixa!!! Pil-pileannekuori be eragiten dozku giro onak eta horregaittikan, trenbidera
juatia erabaki dogu, geuk be eguraldi onaz gozatzeko. Bidian Maialenekin egin dogu topo eta musikia entzuteko kaskuak
kenduta irribarrez hartu gaittu. Mendirako gogua eta umore onak igartzen jakoz bai Soraluzeko lehenengo Pernandari.

Maialen Larrañaga

14 Pil-pilean 66.alea 2.003ko martxoaren 28a 

Argazki zaharra

Argazkian, 1978. urtean Sor Inazia
monja ezagunarekin batera ager -

tzen den gazte taldea. 

1978. urtea
Gazte taldea
Sor Inaziarekin

Van't Hoffen ilea 
Egilea: Unai Elorriaga 

Bere estilo bereziaz idatzi du Elorriagak bigarren ele-
berria: gauzak hitz erdika esanez, elipsien bidez sujerituz,
testuan eztanda txikiak eta txinparta etengabeak bilatuz.
Istorio xelebre guztion atzean, ordea, gizatasunaren tau-
pada beroa nagusitzen da, begi pikaro batekin aldi berean
irri eta keinu egiten diguna.  

Galdera: 
Zenbat liburu idatzi ditu Unai

Elorriagak?
“Van´t Hoffen ilea”-ren
BI ALE DITTUZU ZAIN
Aurreko lehiaketako irabazlea:

Ana Gil
Eta erantzuna:

iraola

Lehiaketa

Errebal  kalea 2 behea
Tfnoa 943 75 16 46

SAN ANDRES
Iturgintza

Iturgintza, Gasa, eta 
Berogailuak

Sukaldeak eta bainuak

Barra kargadore automatikoak 
eta makina bereziak

Mendiola Industrialdea 14-5
Tfnoa 943 75 18 91
Faxa 943 75 24 58
E - maila: etxehun@teleline.es

etxehun@euskaltel.net

20590 SORALUZE
Gipuzkoa

ETXEHUN, S.A.L. DIN arauak jarraituz eta
zehaztasun handiz egindako torniluak

Industrialdea 20-21
50 Posta Kutxatila

Tfnoa 943 75 17 36 - 75 18 03
Faxa 943 75 22 95
20590 Soraluze

aras S.A.L.





Martxuaren 30ian, domekan
Pelota partiduak kiroldegixan
(Goizian)

Apirilaren 7xan, astelehenian
Korrika Txiki eta umiendako
jokuak.

Apirilaren 5ian, larunbata
Herri bazkarixa eta berbena Irats
taldiarekin.

Apirilaren 5ian, larunbata
12:00xetan Txakarra eta
Etxebarriren arteko errebantxa.

herri bat geroa lantzen
korrika 13

